
De Pantón din que é unha vila abrazada polos tres ríos que a rodean, o Miño, o Sil e o Cabe e con ese pulo 
que da o río, sinónimo de vida, “materia de orballos e de bágoas”, que escribía Manuel María, dende a 
Asociación Os Trece Roeis arrincamos un setembro de 2018 con este Festival. 

Non éramos capaces de imaxinar o que viña despois. Un percorrido cheo de xente boa, acolledora e que fixo 
do Festival Trece Roeis Fest unha cita asegurada, un lugar de encontro ano tras ano. 

Neste camiño tamén vivimos momentos complexos, nos que a historia que se está a escribir nos puxo de 
fronte contra a vida e deunos un abalo do que dixemos que sairíamos máis fortes. Non sabemos se máis 
fortes, pero o que si temos por seguro é que saímos coa necesidade de coller este sono que comezaba a ter 
forma alá polo 2018 e impulsalo para se converter no que levamos vivindo nas últimas edicións. 

Pero as cousas non se dan por xeración espontánea. Temos que agradecer aos grupos que escriben a historia 
do festival canda nós, ás persoas que se achegan para formar parte desta experiencia, ás institucións, 
comercios e persoas da vila e arredores: Monforte, O Saviñao, Sober... que queren que o Trece Roeis Fest sexa 
parte da identidade deste encoro da Ribeira Sacra. E sobre todo, recoñecer que o que estamos a colleitar é 
froito do traballo e o esforzo de todas as persoas que formamos esta Asociación. 

Poñemos o acento en dar impulso a nosa terra, contribuíndo a dinamizar o rural, potenciando e apoiando a 
nosa vila e os arredores. Traballamos para que o Trece Roeis Fest sexa un espazo inclusivo e para toda a 
familia. Apostamos por unha experiencia para tódalas persoas, independientemente das características de 
cadaquén. 

“Vive a experiencia Trece Roeis”



COLABORADOR ESPECIAL

TRECE 

ROEIS

Queremos sinalar que ao longo do libro hai anunciantes resaltados en vermello, debido 
a que tamén saen na nosa pantalla publicitaria instalada o día do festival.

ORGANISMOS PÚBLICOS:

ESPECIAIS GRAZAS A TODOS ELES

HISTORIA- Este concurso de bandas 
emerxentes nace da idea dun compañeiro e da 
forma que lle demos a esa ocorrencia entre 
toda a Asociación. Xuntas e xuntos fomos 
deseñando o que hoxe é a Batalla13R, e sen 
dúbida, é o proxecto que máis ilusión nos 
esperta a todas as persoas que formamos a 
Asociación. Isto débese a que cremos que é un 
evento orixinal onde se mesturan estilos 
musicais moi diferentes, e isto é o que fai que 
sexa único na nosa terra.

IDIOMA- A isto, témoslle que sumar o principal 
obxetivo que ten esta batalla como é a 
reivindicación do noso idioma. Tódalas bandas 
teñen que cumprir o requisito de cantar en 
galego, ben sendo temas propios ou versións.

CONTAXIO- Este ano sumamos a amigas e 
amigos das salas de música: Clavicémbalo 
(Lugo), La Fábrica de Chocolate (Vigo), 
Auriense (Ourense) para que a banda 
gañadora, neste caso Exeria, faga unha mini 
xira nestes espazos de referencia, contribuíndo 
a que a música en vivo e en galego nunca pare. 





PUNTO  
LILA
Nos últimos anos, a sociedade viu como a 

explosión dun fenómeno repulsivo e 

repugnante en festas e celebracións ía

gañando visibilidade. Os abusos, agresións

e outro tipo de violencias contra as 

mulleres seguen estando presentes.

As persoas organizadoras deste festival 

non somos alleas a isto, e aínda que non 

terían que existir nunha sociedade

civilizada e moderna, dispoñemos dun

espazo chamado “Punto Lila” no que se 

atenden a vítimas de calquera tipo de 

agresión e se informa, educa e faise

divulgación sobre esta problemática.

Non estou aceptando as cousas que non 

podo cambiar, estou cambiando as cousas

que non podo aceptar. (Angela Davis)





VENRES 18 SÁBADO 19
10:30 Exposición óleos con viño

11:00 Cata de viños Ribeira Sacra

12:00 Inauguración da Feira13R

13:00 Degustación e Concerto Torre de Núñez:
LUCÍA ALDAO

16:00 Actividades Infantís 13R

15:50 Concerto Mahou Rosé:O LEO DE MATAMÁ

16:50 Concerto Mahou Rosé: TIRAPRALÁ

17:50 Pasarrúas: BATURRUKA

18:45 ENXEITO

19:45 CATUXA SALOM

20:55 REINCIDENTES

23:00 KAOTIKO

01:05 LAMATUMBÁ

02:35 THE POET’S SILENCE

11:00 Obradoiro artesanal

12:00 Presentacións Literarias 13R Gadis

13:00 Degustación Mariñeiras Daveiga

13:15 Chateo de viños e Concerto
Rectoral de   Amandi: SOFÍA ESPIÑEIRA

15:15 Concerto Reizentolo: MONOULIOUS DOP

16:30 Concerto Infantil Iberik Hoteles: 
UXÍA LAMBONA E A BANDA MOLONA

17:45 Pasarrúas: FESTICULTORES TROUPE

20:15 TRIBADE

21:20 AUXILI

23:50 SFDK

01:45 BENITO KAMELAS

03:20 TREGUA

ESPAZOS TRECE ROEIS FEST





ACAMPADA #DEPULUGO

O Trece Roeis Fest 2023 ofrece a tódalas persoas asistentes ao festival zonas de acampada de balde (ata cubrir 
aforo) que contará con servizos básicos de WC e duchas que están no pavillón polideportivo, na mesma 
ubicación.

Apertura: o xoves 17 de agosto ás 16h00 

Peche: o martes 22 de agosto ás 12h00.

A acampada está a 300 metros do escenario principal “Mahou 5*”, situado no campo de fútbol de O Baliño e a 
500 metros do espazo Galicia bo camiño, situado no parque da Feira, onde transcurren algúns dos concertos de 
día e outras actividades programadas. 





CATA13R, ACRÍLICOS E VIÑO- O Trece Roeis Fest é unha
aposta por compartir os tesouros da súa contorna. Vive a 
experiencia Trece Roeis ao completo e participa na nosa Cata 
13R e na exposición de acrílicos e viño de Gelín Fernández do 
venres 18 de agosto. 

10h30 – Exposición de pintura de Gelín Fernández. Acrílicos e 
Viño

11h00 – Cata
Gelín Fernández. Membro do panel de cata da  D.O. Ribeira 
Sacra e da D.O. Oruxo de Galicia. Membro da Unión Española 
de Catadores.
Na cata sérvense 6 viños, 3 Rectoral de Amandi e 3 viños
Regina Viarum. 

Presentacións Literarias 13R – O sábado 19 de agosto, 
chegan ao Trece Roeis Fest as presentacións literarias, un 
espazo onde escritoras e escritores da terra, presentan as súas
obras. 

Feira 13R- A Feira 13R trae os días 18 e 19 de agosto un 
mercado de artesanía galega, onde as distintas artesás/áns
chegadas de todo o territorio galego poderán expoñer e vender 
os seus produtos.

Xantar 13R- Pulpo á feira, carne ó caldeiro, churrasco, 
bacallao e opcións vexetarianas/veganas. 18 e 19 tes
garantizada unha boa papatoria.

ESPAZO O BO CAMIÑO





UN FESTIVAL TAMÉN PARA AS NENAS E OS NENOS – O Trece Roeis Fest é un espazo para todas as persoas e 
onde tamén se pode gozar en familia. Por iso se organizan as actividades infantís 13R e un concerto pensado 
para as festivaleiras e festivaleiros máis pequeños, pero no que seguro que o pasamos ben todas e todos. 
Trátase do concerto infantil Iberik Hoteles, da man de Uxía Lambona e a banda molona.  

ESPAZO O BO CAMIÑO





O espazo Concello de Pantón atópase na praza 
do Concello.

ESPAZO CONCELLO DE PANTÓN

ESPAZO RIBEIRA SACRA

O mesmo venres 18, entre as actividades infantís e 
o xantar 13R, neste caso no espazo Ribeira Sacra, 
volta ao Trece Roeis Fest, coa súa lingua afiada e os 
versos máis subversivos:

CONCERTO

Neste espazo desenvólvense algunhas das 
actividades deste Trece Roeis 2023, entre elas
contamos con concerto do grupo folk da de 
Chantada que actúa o venres 18 na sobremesa: 

TIRAPRALÁ

CONCERTO

O LEO DE MATAMÁ





“Que levante a 
man quen queira
un faro”

O venres, tras a degustación Torre 
de Núñez, poderesmos escoitar
estes e outros versos musicados da 
man… ou mellor dito, da gorxa de 
Lucía Aldao, poeta, escritora… 
artista. 

CONCERTO TORRE DE NÚÑEZ





O sábado, cando comece a apretar a fame, contra o mediodía, contaremos coa 
degustación Mariñeiras Daveiga. 

Xa o decía Gabriela Mistral:
“Esta es la sal, este el aceite

y al centro el pan que casi habla.
Oro más lindo que oro del pan

no está ni en fruta ni en retama,
y da su olor de espiga y horno
una dicha que nunca sacia”.





Como di a propia Sofía Espiñeira, 
“nunha burbulla de xabón, (ou
de viño, iso o engadimos nós), 
desas que viven nas alturas e 
que non logran pisar terra firme, 
subímonos o venres ao mediodía
para gozar co chateo de viños
Rectoral de Amandi e o concerto 
de Espiñeira, quen nos anima a 
berrar que “non temos medo”

CONCERTO RECTORAL DE AMANDI





Despois do Xantar13R, non sabemos se dende Oporto 
ou máis preto de Compostela, no espazo O bo camiño
teremos aos Monoulious DOP. 

Eles axudaránnos a declarar o noso amor a golpe de 
“gústame todo de ti”, neste “veranito en Jalisia” no que 
máis dunha persoa poderá prometer e prometa “non 
volvo beber”. 

CONCERTO REIZENTOLO





O venres 18, arrincará a percusión de Baturruka, unha batucada de orixe monfortina, que nos levará pola 
vila a golpe (e nunca mellor dito) de surdos, caixas, repiques, dobras, timbas e un chocallo. 

E o sábado 19, tamén coma en anos anteriores, os Festicultores troupe virán co seu pasarrúas para 
“darlle á lingua sen parar” ou para reivindicar a orixe de Olivia Newton-John, quen sabe.

ENXEITO
Veñen dende o espazo
sideral cunha proposta e 
funk e rap en galego coa 
que nos queren “revelar 
segredos do universo”.
Son Enxeito, que ademáis 
de ser un lugar ben xeitoso
de Xiá, na parroquia de 
Friol, Lugo, é a banda 
gañadora da #Batalla13R 
2022.

KAOTIKO
Coa alma do punk rock 
andado, dende Salvatierra 
e “sen filtros” chega
KAOTIKO.
Non sabemos se nos farán
un tour “rico deprimido” 
por Hong Kong, California e 
Berlín, pero o que sí temos
por seguro é que nos 
traerán “juerga” e moito
“rock and roll”

CATUXA SALOM

CATUXA SALOM será a 
encargada de traer a 
receita contra a dor de 
corpo e alma: o baile e o 
tempo.

REINCIDENTES

REINCIDENTES faranos
berrar “sin vicio no 
puedo estar”.
Para todos aqueles que 
estén desexando saltar 
e vibrar na Ribeira Sacra 
a ritmo de punk rock.



LAMATUMBÁ

Ao berro de “acompáñame a unha festa”, Lamatumbá, grupo 
emblema, embigueira da música en galego e de calquera 
verbena que se precie, axudará a facer do #TreceRoeisFest 
unha auténtica xolda.

TRIBADE

O grupo de rap barcelonés 
TRIBADE será o encargado 
de inaugurar un sábado 
cheo de música urbana. 
Estas rapazas traerán ao
escenario Mahou 5* as 
súas letras feministas e de 
gran contido social.

THE POET’S SILENCE

O Trece Roeis Fest 
seguindo coa súa aposta 
por impulsar as bandas da 
contorna, trae a este 
emblemático escenario da 
Ribeira Sacra a THE POET’S 
SILENCE, esta banda 
metaleira que pechará a 
noite do venres.

TIAM GZ

Este grupo de rap galego, 
xa tivo a súa andadura 
polas terras de Pantón na 
Batalla 13R do 2019, un 
ano despois de se 
conformar en Chantada.
Os TIAM GZ serán os 
encargados de que non 
haxa nin un respiro entre 
grupo e grupo.



AUXILI

Dende os países valenciáns,
chega AUXILI á Ribeira
Sacra coa súa mestura de
reggae e toques de ska,
para montar “unha festa
que sí nos representa”.

TREGUA

A banda coruñesa de rock 
urbán, que ven de lanzar o 
novo sinxelo “uña y carne” 
con Kutxi Romero, 
lémbranos que “o urxente é 
vivir”. Non haberá TREGUA 
no #TreceRoeisFest!

SFDK

Este agosto faremos de 
“Me gusta la noche, me 
dan las tantas, vivir en 
primavera” tocar no 
#TreceRoeisFest un himno 
na Ribeira Sacra.

BENITO KAMELAS

Benito Kamelas chega ao
#TreceRoeisFest para 
contarnos “unha historia 
que fala de tempos 
vividos”. Para dicirnos que 
aínda que “acabe o verán e 
nos traía un outono
tristón” de seguro 
vémonos no 2024.





• Mantén os espazos limpos. Tan importante é recoller coma non ensuciar. Deposita o refugallo nos 
lugares apropiados para eles, sexamos exemplo nisto tamén.

• Colabora coa Asociación Cultural Os Trece Roeis para que este evento poida seguir sendo accesible: 
consume nas nosas barras, compra na nosa tenda, pero tamén te animamos a visitar aos 
establecementos da vila que colaboran con nós especialmente e que poderás identificar por unha 
bandeirola coa raposa da edición 2023 do Trece Roeis.

• Se atopas ou perdes algo achégate aos postos da organización.

• Utiliza os sanitarios habilitados para facer as túas necesidades. Evitemos que os recunchos da nosa vila 
estean intransitables. Se hai moita cola aproveita para facer novas amizades.

• O voluntariado da nosa asociación non é profesional das labores que está a realizar, teno en conta cando 
che surxa algún inconvinte.

• Si es dos últimos en chegar, as rúas e os aparcadoiros estarán ateigados. Moitas veces é mellor deixar o 
coche un pouco afastado, evitarás aglomeracións e mal rollo. Deixa o teu coche ben aparcado, non 
ocupes dobre espazo nin obstaculices a saída doutro. E xa sabes, se bebes NON conduzas, é un delito 
penal, moral e pode ser mortal.

• Fóra do recinto do Trece Roeis Fest, sobre todo de madrugada, respeta a tranquilidade e o descanso da 
veciñanza. Asimesmo o descanso do resto de festivaleiras e festivaleiros, a zona de acampada é para 
durmir e descansar. Se queres seguir de festa para que te vas do recinto musical?

• Non participes nin permitas situacións discriminatorias nin agresións por ningún tipo de condición.

• Nada xustifica unha agresión machista. NON É NON.

BOAS PRÁCTICAS

